
DO CONCELLO DE LUGO

1.- INTRODUCIÓN

O artigo 137 da Lei 7/1985, de 2 de abril reguladora das Bases de Réxime Local na
súa redacción dada polo artigo 1 da Lei 57/2003, de 16 de decembro, de medidas
para  a  modernización  do  goberno  local,  prevé  a  existencia  dun  órgano
especializado  para  o  coñecemento  e  resolución  das  reclamacións  sobre  actos
tributarios  de  competencia  local,  cuxa  composición  e  funcionamento  pretenden
garantir  a competencia técnica, a celeridade e a independencia requiridas polos
cidadáns neste ámbito.

En sesión plenaria celebrada polo Concello o día 30 de xuño de 2008 aprobouse
inicialmente  o  “Regulamento  Orgánico  do  Tribunal  Económico  Administrativo  do
Concello de Lugo” (o Regulamento) sendo elevado a definitivo, dándose conta ao
Pleno do 1 de setembro de 2008, e publicado no Boletín Oficial da Provincia nº 252
de 31 de outubro de 2008.  En sesión plenaria  do día 30 de outubro de 2019
aprobouse  inicialmente  a  modificación  do  regulamento,  quedando  elevado  a
definitivo, dándose conta no pleno de 27 de febreiro de 2020 e publicado o texto
integro no BOP nº 151 de 3 de xullo do 2020.

Resultan aplicables o Capítulo IV do Título I da Lei 58/2003, de 17 de decembro,
Xeral Tributaria e o Regulamento Xeral de desenvolvemento da Lei 58/2003, de 17
de  decembro,  Xeral  Tributaria,  en  materia  de  revisión  en  vía  administrativa
aprobado por Real Decreto 520/2005, de 13 de maio.

O  Regulamento  Orgánico  Municipal  do  Tribunal  Económico  Administrativo  do
Concello  de  Lugo,  a  diferencia  doutros  regulamentos  de  Tribunais  Económico-
Administrativos Municipais e Rexionais,  non establece a obriga de elaboración e
dación de conta dunha memoria anual de actividade.

Non  obstante,  enténdese  non  só  conveniente  senón  necesario  dar  conta  aos
órganos de goberno do Concello a través da Tenencia de Alcaldía de Gobernanza:
Economía e Recursos Humanos, como titular da área de goberno competente en
materia de Facenda Local do Concello de Lugo, á que está adscrita organicamente
este  Tribunal  (artigo  3  do  regulamento)  a  fin  de  que  se  teña  coñecemento  da
actividade e resolucións adoptadas polo Tribunal durante o ano 2022.

O  artigo  4  do  Regulamento  establece  como  unha  competencia  do  Tribunal  a
elaboración de estudos e propostas na materia e, se ben son a requirimento do
órgano  municipal  competente  en  materia  tributaria,  os  membros  deste  Tribunal
consideran que esta Memoria é un instrumento adecuado e moi útil  para que a
Tenente de Alcalde conte cun pleno coñecemento da litixiosidade na materia e as

suxestións  e  propostas  formuladas  aos  efectos  dun  mellor  funcionamento  dos
servizos e unidades administrativas baixo a súa dependencia.

2.- FUNCIONS, COMPOSICIÓN E FUNCIONAMENTO
  

2.1.- Funcións  

As funcións do Tribunal son as seguintes:
a) O  coñecemento  e  resolución  das  reclamacións  sobre  actos  de  xestión,
liquidación, recadación e inspección de tributos e ingresos de dereito público, que
sexan de competencia municipal.

b) O ditame sobre os proxectos de ordenanzas fiscais.
c) No  caso  de  ser  requirido  polos  órganos  municipais,  competentes  en  materia
tributaria, a elaboración de estudos e propostas  nesta materia.

2.2.- Composición

O nomeamento dos membros do Tribunal  inicialmente creado foi  acordado polo
Pleno en sesión extraordinaria do día 23 de decembro de 2008, sendo renovado
por primeira vez mediante acordo plenario na sesión ordinaria celebrada o 1 de
outubro  de  2019  na  que  se  procedeu  ao  nomeamento  para  os  cargos  de
Presidente, Vogal e Secretario co seguinte detalle:

Presidente: Emilio Justo Fernández Pita
Vogal: Pedro Fernández Agustí

Secretaria: Ana Tabarés Martinez
Membro suplente: María Jesús López Vázquez.

2.3.- Funcionamento

De acordo co previsto no artigo 8 do Regulamento, o Tribunal,  funcionará en Pleno
ou de forma unipersoal,  sempre  en base a criterios  de independencia  técnica,
celeridade e gratuidade. 

En data 27 de febreiro de 2020 foi adoptado o acordo plenario 13/29 de dación de
conta  da  elevación  automática  a  definitivo  do  acordo  de  aprobación  inicial  da
modificación do regulamento orgánico (publicado no BOP de Lugo de 3 de xullo de
2020), de modo que o a partir deste momento Tribunal actuará de forma unipersoal,
a través do Presidente, do Vogal ou do Secretario, cando a contía da reclamación
sexa  inferior  a  6.000  euros  e  así  mesmo  que  as  reclamacións  económico-
administrativas  se  tramitarán  polo  procedemento  abreviado  ante  órganos

unipersoais cando sexan de contía inferior a 6.000 euros ou a 72.000 euros, se
se trata de reclamacións contra bases ou valoracións.

De conformidade  co  establecido  no  artigo  9  do  Regulamento  o  Tribunal  actual
estableceu unhas normas de funcionamento para facilitar e ser máis eficaz no súa
labor.

Deste xeito, o Tribunal reúnese unha vez ao mes, xeralmente nos últimos tres días
hábiles,  aos  efectos  de  dar  conta  das  resolucións  adoptadas  por  cada  un  dos
membros en condición de órgano unipersoal,  así como unificación de criterios e
reparto  das  reclamacións  e  recursos  presentados  ao  longo  do  mes.  Destas
xuntanzas levántase a correspondente acta. 

3.- ESTATÍSTICAS 

3.1.- RECLAMACIÓNS ECONÓMICO-ADMINISTRATIVAS PENDENTES DO ANO
2021 POR  MATERIAS/ORIXE. RESOLTAS E PENDENTES A 31.12.2022.

A 1 de xaneiro do ano 2022 quedaban pendentes de resolver 30 reclamacións
presentadas no ano 2021 coa seguinte distribución por materia/orixe:

 - 13 de Tesourería. Todas resoltas, das cales:

- Expedientes executiva (constrinximento/embargos...): 3 (estimadas)
- Derivación responsabilidade afección IBI : 6 (1 estimada / 5 desestimadas)
- Outras derivacións de responsabilidade: 3 (desestimadas)
- Compensación débedas: 1 (desestimada)

- 7 de IIVTNU. Todas resoltas (2 estimadas / 5 desestimadas)

- 5 contra taxa por aproveitamento de dominio público. Pendente.

-  2  contra  taxa  polo  servizo  de  extinción  de  incendios.  As  dúas  reclamacións
acumuladas  e  resoltas  mediante  arquivo  por  satisfacción  das  pretensións  pola
unidade xestora.

- 1 de  IBI. Resolta. Desestimada.

- 1 contra IVTM. Resolta. Desestimada. 

- 1 contra taxa polo servizo abastecemento auga.  Resolta. Estimada parcialmente.

Reclamacións 2021 resoltas =  25  

Reclamacións 2021 pendentes de resolución a 31.12.22 = 5 

 Estimatorias : 6
 Estimatoria parcialmente: 1 
 Desestimatorias: 16 
 Archivo: 2 

Resolución  por  Tribunal  Pleno:  3  (dúas  reclamacións  se  resolven
acumuladamente)

Resolución por órgano unipersoal: 21

3.2.-  RECLAMACIONS ECONÓMICO-ADMINISTRATIVAS  PRESENTADAS NO
ANO  2022 POR  MATERIA/ORIXE.  RESOLTAS  E  PENDENTES  DE
RESOLUCION A 31.12.2022.

No  ano  2022  foron  presentadas  un  total  de  52  reclamacións  economico-
administrativas e 2 recursos de anulación contra resolucións do propio TEAM coa
seguinte distribución por materia/orixe:

- 28 de Tesourería (24 resoltas / 4 pendentes) das cales:

-Expedientes  executiva  (constrinximento/embargos...):  19  (6  estimadas/7  
desestimadas/2 inadmitidas/1 arquivo por satisfacción previa /3 pendentes)
-Derivación responsabilidade afección IBI : 7 (2 estimadas / 3 desestimadas 
/1  inadmitida/1 pendente)
-Outras derivacións: 2 (desestimadas) 

- 12 de IIVTNU (11 resoltas / 1 pendente)
2 estimadas / 7 desestimadas / 1 inadmitida / 1 arquivo por satisfacción previa / 1
pendente

1 IVTM. Resolta. Desestimada  

2 contra taxa polo aproveitamento dominio público (pendentes)

2 contra taxa por servizos urbanísticos (1 inadmitida / 1 pendente)

3 IBI  Resoltas. Desestimadas

2 IAE (1 estimada parcialmente  - 1 pendente)

1 contra liquidación non tributaria. Desestimada. Non competente o TEAM

1 Inspección (pendente)

2 recursos de anulación contra resolucións TEAM. Desestimadas

Reclamacións/recursos 2022 resoltos: 44 

Reclamacións 2022 pendentes  de resolver a 31.12.22: 10 

 Estimatorias : 10
 Estimatoria parcialmente: 1 
 Desestimatorias: 26 
 Inadmisión: 5
 Arquivo: 2 

Resolución por Tribunal Pleno: 2  

Resolución por Tribunal unipersoal: 42

As maioría das estimacións das reclamacións en expedientes de executiva derivan
da  aplicación  do  principio  de  boa  administración  trala  Sentenza  do  Tribunal
Supremo   núm.  586/2020  de  28  de  maio  de  2020 así  como  da  incorrecta
notificación das liquidacións e multas ou falta de dilixencia na procura de domicilios
para a práctica da notificación antes de acudir á notificación edictal, como logo se
comentará con máis detalle.

A estimación  ou desestimación  no caso de expedientes  de IIVTNU procede en
función  de  que  a  situación  estea  consolidada  ou  non  conforme  a  Sentenza
182/2021 do Tribunal Constitucional de 26 de outubro de 2021 (BOE num. 282 o 25
de novembro de 2021).

Cómpre  destacar  tamén  que  neste  ano  2022  se  resolveron  reclamacións  en
expedientes  de  derivación  de  responsabilidade  por  afección  de  IBI  que  foron
estimadas xa que non procedía a derivación da débeda por tratarse de propietarios
dos inmobles; polo que procedía xirar a liquidación ao verdadeiro titular e non iniciar
un procedemento de derivación.

Obsérvase unha redución no número de reclamacións económico-administrativas e
recursos presentados respecto ao ano 2021. Nese ano 2021 se presentaron 65
reclamacións e 14 recursos de anulación e no ano 2022 un total de 52 reclamacións
e dous recursos de anulación contra resolucións do Tribunal.  Tanto no ano 2021
como no 2022 a meirande parte das reclamacións son de expedientes de executiva
ou de IIVTNU.

Dos datos anteriores conclúese que este Tribunal ten resolto todas as reclamacións
de anos anteriores e que as únicas reclamacións pendentes de resolver do ano
2021 corresponden a reclamacións contra liquidacións de taxas por aproveitamento
da vía pública con entrada de vehículos (Vados)

Isto é así xa que está pendente de resolución polo Tribunal Superior de Xustiza de
Galicia o recurso contencioso-administrativo interposto contra a Ordenanza Fiscal
número 153  reguladora das Taxas por aproveitamentos especiais da vía pública
con entradas de vehículos e reservas de vía pública de 2021 no que se cuestiona o
estudo de custos e que en definitiva pretende a anulación das taxas. O sentido
desta Sentenza será fundamental para resolver as reclamacións presentadas. 

As  10  reclamacións  do  ano  2022  pendentes  de  resolver  foron  presentadas  no
último  cuadrimestre  do  ano,  están  en  estudio  e  dentro  dos  prazos  legalmente
establecidos  para  a  súa  resolución;  non  producíndose  neste  momento
incumprimento  da  obriga  de  resolver  en  prazo   (seis  meses  para  os
procedementos abreviados e un ano para os procedementos ordinarios) nin
silencio administrativo.

3.3.-  RESUMO  RECLAMACIÓNS  PRESENTADAS  RESOLTAS  POR
MATERIAS/RECLAMACIÒNS PENDENTES DE RESOLUCIÓN A 31.12.2022

Materia/Orixe Reclamacións
resoltas
presentadas  en
2021

Reclamacións
resoltas
presentadas
2022

Reclamacións
pendentes  de
resolver

IIVNTU (Plusvalía) 7 11 1
IAE 1 1
IBI 1 3
Taxa urbanística + ICIO 1 1
Taxa  aproveitam
dominio público vados

7

IVTM 1 1
Taxa  servizo
bombeiros

2 2

Taxa auga 1
Orixe: Tesourería
Premas/embargos/
derivacións/
compensacións.

13 24 4

Recursos  anulación  /
execución

2

Inspección 1
Outros  (Non
competencia)

1 

Total 25 44 15

TOTAL RECLAMACIONS RESOLTAS : 69 
TOTAL RECLAMACIONS PENDENTES DE RESOLUCION: 15

*  Todas  as  resolucións  foron  adoptadas  polo  Tribunal  actuando  como  órgano
unipersoal  agás  5  resolucións  que,  pola  contía  da  reclamación  superior  a
6.000 euros,  foron adoptadas polo Tribunal  actuando en Pleno conforme o
artigo 8 e 22 do Regulamento Orgánico.

3.4.- SENTIDO DAS RESOLUCIÓNS

Estimación total 16
Estimación parcial 2
Desestimación 42
Inadmisión 5
Arquivo 4

3.5.- ÍNDICES ESTATÍSTICOS

Taxa de resolución

De  conformidade  coas  terminoloxías  adoptadas  polo  conxunto  dos  Tribunais
Económico-Administrativo,  baseadas  nos  indicadores  definidos  segundo  a
metodoloxía exposta por Eva Andrés Aucejo no seu traballo “Análisis Estadístico
de  la  litigiosidad  de  los  Tribunales  Económico-Administrativos  Regionales  y
Central”,  Doc.  Nº  25/04  -  Instituto  de  Estudios  Fiscales,  a  taxa  de  resolución,
consiste  na  relación  que  existe,  en  termos  porcentuais,  entre  as  reclamacións
resoltas durante un ano e as presentadas durante ese mesmo ano. De resolverse
todas, a taxa sería do 100%. Un resultado superior ao 100% indica que se resolven
máis das que ingresaron no ano.

A taxa de resolución no ano 2022 foi do 127,78 % (69 resoltas anuais fronte a 54
ingresadas anuais), indicando claramente que no exercicio 2022 resolvéronse máis
expedientes dos que se presentaron. 

Séguese  a  resolver  máis  expedientes  dos  que  se  presentan,  ao  igual  que  no
exercicio 2021 no que a taxa de resolución fora do 107,60 %. O motivo desta cifra,
ao igual que sucedía nos exercicios anteriores, débese á resolución neste exercicio
de expedientes pendentes de resolución do exercicio anterior (25 resoltos dos 30
pendentes). 

Hai  que salientar  que existe unha limitación no número de expedientes  que se
poden resolver nun mes polos membros do tribunal (5 ao mes por cada membro), o
que afecta á baixa  ao número de expedientes  que se poden resolver  no mes,
diminuíndo o valor desta taxa de resolución.

Taxa de pendencia

A  taxa  de  pendencia  mide  os  anos  necesarios  para  resolver  os  expedientes
pendentes ao final do ano, mantendo os medios e o rendemento do último ano.

A taxa de pendencia no ano 2022 é de 0,22 (15 pendentes a 31 de decembro
fronte ás 69 resolucións anuais), isto é, case que 2 meses e 19 días. No ano 2021
esta taxa de pendencia foi de 0,35 (4 meses e 6 días), o que indica que neste
exercicio  de  2022  reduciuse  considerablemente  o  tempo  de  resolución  dos
expedientes.

Taxa de eficacia

A  taxa  de  eficacia  mide  a  porcentaxe  das  reclamacións  que  se  resolven
anualmente  en  relación  á  suma  das  pendentes  a  primeiros  de  ano  e  as
presentadas no mesmo ano. O máximo de eficacia equivalería ao 100%, dado que
nese caso se terían resolto todas as pendentes máis as ingresadas.

No ano 2022 a taxa de eficacia do Tribunal foi do 82,14 % (69 resoltas fronte aos
84 expedientes pendentes totais).

No ano 2021 a taxa de eficacia do Tribunal fora do 73,91 %, o que significa que se
ten incrementado a eficacia en máis de 8 puntos, aproximándonos ao máximo de
eficacia.

Velocidade de resolución

Denominamos  velocidade  de  resolución  ao  parámetro  que  mide  o  período  de
tempo que se necesitou para resolver a totalidade das reclamacións pendentes no
ano. Cando o seu valor é igual a 1 quere dicir que se resolve no mesmo ano todas
as reclamacións presentadas e pendentes.

A  velocidade  de  resolución  do  Tribunal  de  Lugo  no  ano  2022  é  de  1,22  (84
expedientes  pendentes  fronte  ás  69  resolucións  ditadas).  A  velocidade  de
resolución  do  Tribunal  de  Lugo  no  ano  anterior  foi  de  1,35  (115  expedientes
pendentes fronte ás 85 resolucións ditadas), o que indica que se están a rebaixar
os prazos de resolución dos expedientes.

4.- RESOLUCIÓNS XUDICIAIS

No  ano  2022  ditáronse  as  sentenzas  nos  procedementos  que  se  indican  e
interpuxéronse novos  recursos contenciosos administrativos, algún dos cales
que foron resoltos polas sentenzas co seguinte sentido:

Recurso Asunto/Acto recorrido Sentenza / Xulgado  Contido
Recurso
PO
113/2021 

IIVTNU
Resolución  TEAM  de
14.01.2021
Expte 201/1029/054

Sentenza  70/2022
31.03.22
Xulgado  contencioso
administrativo  
num. 1 

ESTIMATORIA

Entende que existe 
SITUACION NON 
CONSOLIDADA 
conforme STC de 26 
de outubro de 2021.

Recurso
PO
184/2021 

COMPENSACIÓN
DÉBEDAS  XUNTA
GALICIA
Resolución  TEAM  de
08.03.2021 
Expte 000-2020-015

Sentenza  170/2022
01.09.2022 

Xulgado  contencioso
num. 1

DESESTIMATORIA

Recurso
PO
217/2021 

TAXA APROVEITAM
ESPECIAL VÍA PÚBLICA
CON  ENTRADA  DE
VEHÍCULOS  E
RESERVAS  DA  VÍA
PÚBLICA (vados)

Sentenza  140/2022
27.06 2022 

Xulgado  contencioso
núm.1

ESTIMATORIA

por  terse  estimado
polo  TSX  Galicia
(Sentenza  170/2020
de  8  de  marzo  de
2022)  a  cuestión  de
ilegalidade  num.
15361/2021  planteada
polo  xulgado  num  2
contra  a  Ordenanza
Fiscal  num.  153  de
aproveitamento
especial da vía pública
e  que  declara  a
nulidade do artigo 4 da
Ordenanza 

Recurso
PO
218/2021

TAXA  APROVEITAM
ESPECIAL VÍA PÚBLICA
CON  ENTRADA  DE
VEHÍCULOS  E
RESERVAS  DA  VÍA
PÚBLICA (vados)

Sentenza  141/2022
27.06.2022  

Xulgado  contencioso
num.1

ESTIMATORIA 

por  terse  estimado
polo  TSX  Galicia
(Sentenza  170/2020
de  8  de  marzo  de
2022)  a  cuestión  de
ilegalidade  num.
15360/2021  planteada
polo  xulgado  num  2

contra  a  Ordenanza
Fiscal  num.  153  de
aproveitamento
especial da vía pública
e  que  declara  nulo  o
artigo  4  da  dita
Ordenanza

Recurso
PO
256/2021 

COMPENSACION
DÉBEDAS 
XUNTA GALICIA
Resolución  TEAM  de
21.06.21 
Expte 000-2021-003

Sentenza  159/2022
29.07.2022
Xulgado  contencioso
núm. 2 

DESESTIMATORIA

Recurso
PA
323/2021

IIVTNU
Resolución TEAM de 
20.07.21
Expte 201-2019-013 

Sentenza  69/2022
31.03.2022
Xulgado  contencioso
num. 1 

DESESTIMATORIA

Entende que existe 
SITUACION 
CONSOLIDADA 
conforme STC de 26 
de outubro de 2021.

Recurso
PA
354/2021 

CONSTRINXIMENTO  en
expediente  de  Inspección
de Tributos.

Resolución  TEAM  de
17.09.2021 
Expte 000-2020-000014

Sentenza 116/2022 
18.05. 2022
Xulgado contencioso 
num. 2

DESESTIMATORIA 

Recurso 
PO
358/2021

COMPENSACION
DÉBEDAS  XUNTA
GALICIA
Resolución  TEAM  de
11.06.2021 
Expte 2021/P005/00004

Sentenza  firme
198/2022 30.09.22
Xulgado  contencioso
num 1

DESESTIMATORIA 

Recurso 
PA
70/2022

DERIVACION
RESPONSABILIDADE 
 Resolución  TEAM  de
23.12.2021
Expte 2021/P005/000010 

Sentenza   188/2022
30.09.2022 

Xulgado  contencioso
administrativo 
num. 1

DESESTIMATORIA

Recurso 
PA
121/2022

IIVTNU
Resolución   TEAM  de
23.02.2022
Expte 2021/P005/000071 

Sentenza  143/2022
27.06.2022  

Xulgado   contencioso
administrativo num. 2

 
DESESTIMATORIA

Recurso
PA
126/2022 

DERIVACION
RESPONSABILIDADE
AFECCION IBI 

Sentenza  249/2022
23.09. 2022
Xulgado  contencioso

DESESTIMATORIA

Resolución  TEAM  de
17.09.2021  
Expte 
000-2020.000014

administrativo num.2

Recurso
PA
201/2022

IIVTNU
Resolución  TEAM  de
25.04.2022 
Expte 2021/P005/000055 

Sentenza  192/2022
30.09.2022 

Xulgado  contencioso
administrativo num 1

 
ESTIMATORIA

Entende que existe 
SITUACION NON 
CONSOLIDADA 
conforme STC de 26 
de outubro de 2021.

Recurso
PA
226/2022 

IBI 
Resolución  TEAM  de
12.04.2022

Expte 2021-P005-000014

Xulgado  contencioso-
administrativo num. 2 

PENDENTE

Recurso 
PO
271/2022

IIVTNU
Resolución  TEAM  de
27.07.2022 
Expte 2021/P005/000054

Xulgado  contencioso-
administrativo num. 1

PENDENTE

Recurso
PA
307/2022 

IIVTNU
Resolución  TEAM  de
29.06. 2022 
Expte 2021/P005/000009

Xulgado  contencioso-
administrativo num. 2

PENDENTE

No ano 2022 ditáronse un total de 12 sentenzas en procedementos contenciosos-
administrativos nos que se recorreron resolucións deste Tribunal; dos cales 8 foron
desestimatorias e 4 estimatorias.

Os recursos contenciosos estimados son consecuencia da estimación da cuestión
de ilegalidade contra a Ordenanza Fiscal num 153 e en materia de IIVTNU trala
análise da existencia de situacións consolidadas ou non; ao considerar o xulgado
que se trataba de situacións non consolidadas. 

5.- TEMÁTICAS MÁIS RELEVANTES 

Neste apartado faise referencia a aquelas cuestións que se consideran de especial
relevancia dende o punto de vista das reclamacións presentadas e resoltas polo
TEAM,  o  que  non  quere  de  dicir  que  non  existan  outras  temas  de  especial
importancia derivados de nova xurisprudencia, cambios normativos, etc,  pero a súa
análise faría especialmente extensa esta memoria. Entendemos que este apartado
debe de estar referido a aqueles asuntos que foron vistos polo TEAM ó longo do
ano 2022, e aqueles criterios xurídicos que informan as resolucións do Tribunal.

- En relación ó Imposto sobre o Incremento dos Terreos de Natureza Urbana ó
longo do ano 2022 mantivo un especial protagonismo nas resolucións do TEAM a
Sentenza 182/2021, xa citada na anterior memoria, de 26 de outubro de 2021 do
Tribunal Constitucional, que foi publicada no BOE num. 282 o 25 de novembro de
2021,  pola  que  estima  a  cuestión  de  inconstitucionalidade  núm.  4433-2020  e
declara  a  inconstitucionalidade  e  nulidade  dos  artigos  107.1,  segundo
parágrafo, 107.2 a) e 107.4 do texto refundido da Lei reguladora das facendas
locais, aprobado polo Real Decreto Lexislativo 2/2004, do 5 de marzo (TRLRFL),
deixando  dende  a  mesma  data  do  ditado  da  sentenza,  como  indica  a  propia
sentenza,  “un vacío normativo sobre la determinación de la base imponible que
impide la liquidación, comprobación, recaudación y revisión de este tributo local y,
por tanto, su exigibilidad”..

O Consello de Ministros, con posterioridade, aprobou o Real Decreto-Lei 26/2021,
do 8 de novembro,  polo que se adapta o TRLRFL á recente xurisprudencia  do
Tribunal  Constitucional  respecto  do  Imposto  sobre  o  Incremento  do  Valor  dos
Terreos  de  Natureza  Urbana.  O  citado  Real  Decreto-Lei  non  ten  efectos
retroactivos, entrando en vigor o día 10 de novembro.

Esta situación permite revisar as liquidacións emitidas polo concello  sempre que
non esteamos ante unha liquidación firme ou situación consolidada,  conforme o
Fundamento Xurídico 6º da Sentenza.

O citado Fundamento Xurídico 6. apartado B da sentenza do TC, que dí:

B) Por otro lado, no pueden considerarse situaciones susceptibles de ser revisadas con fundamento
en la presente sentencia aquellas obligaciones tributarias devengadas por este impuesto que, a  la
fecha de dictarse la misma, hayan sido decididas definitivamente mediante sentencia con fuerza de
cosa juzgada o mediante resolución administrativa firme. A estos exclusivos efectos, tendrán también
la consideración de situaciones consolidadas (i) las liquidaciones provisionales o definitivas que no
hayan  sido  impugnadas  a  la  fecha  de  dictarse   esta  sentencia  y  (ii)  las  autoliquidaciones  cuya
rectificación no haya sido solicitada ex art. 120.3 LGT a dicha fecha.”

A circunstancia de terse realizado actuacións, ou non, por parte do interesado ou
Administración antes da data da Sentenza - 26 de outubro - determinará que a
situación estea consolidada,  en cuio caso non poderá revisarse a liquidación en
base aos fundamentos desta STC (sí  noutros como viña acontecendo);  ou pola

contra  que  a  situación  non estea  consolidada,  dando lugar  á  estimación dos
recursos ou anulación das liquidacións por existencia de vacío normativo. É
dicir,  o  TC  está  a  equiparar  a  firmeza  coa  consolidación  da  situación,
independentemente de que o acto sexa ou non firme.

A  clave  está  en  determinar  se  a  notificación  da  liquidación  e  os
recursos/rectificacións se presentaron e solicitaron antes do 26 de outubro.

Se a liquidación foi notificada antes desta data e así mesmo foi recorrida antes do
26 de  outubro  e  está  pendente  de  resolución,  aínda  que  non  sexa  firme
estaremos ante situacións non consolidadas e serán revisables.

Esto é así porque o propio TC establece que os efectos desta sentenza terán lugar
no momento de ditarse -  o 26 de outubro -  tal  como recoñece en sentenza  o
Xulgado  do  Contencioso-Administrativo  nº  1  de  Lugo  e  non  na  data  da  súa
publicación no BOE, aínda que algún xulgado do contencioso defende que esta
debe ser a data a ter en conta, baseando, a súa interpretación, no establecido no
artigo 164 da Constitución Española e no artigo 38 da Lei Orgánica do Tribunal
Constitucional. 

En todo caso estamos ante unha problemática non resolta definitivamente toda
vez existen aínda dúbidas sobre a eficacia da STC - se dende a data da sentenza o
26 de outubro de 2021 ou dende a publicación no BOE o 25 de novembro de 2021-
así  como a determinación  de cando se está ante “liquidaciones  provisionales  o
definitivas que no hayan sido impugnadas a la fecha de dictarse  esta sentencia”.

- Segue a manter un especial protagonismo nas resolucións do TEAM a cuestión
de se é posible iniciar un procedemento de constrinximento transcorrido o
prazo legalmente previsto para resolver un recurso de reposición interposto
contra a liquidación da que trae causa o constrinximento ou proceder a executar un
embargo ser estar resolto un recurso contra a providencia de prema.

Este tribunal nas súas resolucións trae a colación a Sentenza do Tribunal Supremo
núm. 586/2020 de 28 de maio de 2020 que conclúe o seguinte:

“La  Administración,  cuando  pende  ante  ella  un  recurso  o  impugnación  administrativa,
potestativo  u  obligatorio,  no  puede  dictar  providencia  de  apremio  sin  resolver  antes  ese
recurso de forma expresa, como es su deber, pues el silencio administrativo no es sino una
mera ficción de acto a efectos de abrir frente a esa omisión las vías impugnatorias pertinentes
en cada caso.”

Esta sentenza do Tribunal Supremo matiza o principio de executividade dos actos
administrativos  e,  en  base  ao  principio  de  boa  administración,  esixe  que  a
Administración antepoña o deber de resolver expresamente ao deber de executar

os actos administrativos (mesmo cando non se solicita suspensión). Este tribunal
extende o criterio do TS non só ós supostos do ditado dunha providencia de prema,
senón tamén a aqueles suposte nos que se procede a embargar sen ter resolto un
recurso anterior. 

- Nesta mesma liña de respecto ao principio de boa administración é a insistencia
na búsqueda dun domicilio adecuado para a notificación persoal antes de acudir á
notificación  edictal  así  como  a  necesidade  de  extremar  o  cumprimento  das
formalidades  na  notificación  dos  actos  administrativos;  tal  e  como  establece  a
sentenza  en  casación  do  Tribunal  Supremo  de  2  de  xuño  de  2011  nº  de
recurso 4029/2009 da que cabe extraer os seguintes parágrafos:

“En otros términos, «y como viene señalando el Tribunal Constitucional " n[i] toda deficiencia en la
práctica de la notificación implica necesariamente una vulneración del art. 24.1 CE (LA LEY
2500/1978) " ni, al contrario, " una notificación correctamente practicada en el plano formal "
supone que se alcance " la finalidad que le es propia ", es decir, que respete las garantías
constitucionales que  dicho  precepto  establece  [SSTC 126/1991 (LA LEY 58159-JF/0000),  FJ 5;
290/1993 (LA LEY 2350-TC/1993), FJ 4; 149/1998 (LA LEY 8308/1998), FJ 3; y 78/1999 (LA LEY
4913/1999), de 26 de abril (LA LEY 4913/1999), FJ 2], lo que sucedería, por ejemplo, en aquellos
casos en los que la Administración no indaga suficientemente sobre el verdadero domicilio del
interesado antes de acudir a la notificación edictal  ,   o habiéndose notificado el acto a un tercero
respetando los requisitos establecidos en la Ley, se prueba que el tercero no entregó la comunicación
al  interesado»  [Sentencia  de  16  de  diciembre  de  2010  (rec.  cas.  núm.  3943/2007  (LA  LEY
249258/2010)  ),  FD Tercero].  Por la misma razón, no cabe alegar indefensión material  cuando el
interesado colaboró  en su producción [ATC 403/1989,  de 17 de  julio  (LA LEY 2353/1989),  FJ 3;
Sentencias de este Tribunal de 14 de enero de 2008 (Rec. cas. núm. 3253/2002 (LA LEY 889/2008)),
FD Sexto; y de 10 de enero de 2008 (rec. cas. núm. 3466/2002 (LA LEY 887/2008)), FD Cuarto], ni,
desde luego, cuando ha rehusado personalmente las notificaciones (SSTC 68/1986, de 27 de mayo
(LA LEY 74512-NS/0000), FJ 3; y 93/1992, de 11 de junio (LA LEY 2941-JF/0000), FJ 4). 

(...) 
La buena fe,  sin embargo,  no sólo  resulta  exigible a  los  administrados,  sino también a la
Administración. En particular, esta buena fe obliga a la Administración a que, aún cuando los
interesados no hayan actuado con toda la diligencia debida en la comunicación del domicilio
(bien porque no  designaron  un domicilio  a  efectos de notificaciones,  bien porque los intentos de
notificación  en  el  indicado  han  sido  infructuosos), antes  de  acudir  a  la  notificación  edictal  o
mediante comparecencia, intente la notificación en el domicilio idóneo, bien porque éste consta
en el mismo expediente [SSTC 76/2006, de 13 de marzo (LA LEY 23356/2006), FJ 4; y 2/2008, de
14 de enero (LA LEY 234/2008), FJ 3], bien porque su localización resulta extraordinariamente
sencilla, normalmente acudiendo a oficinas o registros públicos (SSTC 135/2005, de 23 de mayo (LA
LEY 12217/2005),  FJ 4; 163/2007, de 2 de julio (LA LEY 91891/2007), FJ 3; 223/2007, de 22 de
octubre (LA LEY 166006/2007), FJ 3; 231/2007, de 5 de noviembre (LA LEY 179918/2007), FJ 3; y
150/2008, de 17 de noviembre (LA LEY 176058/2008), FJ 4), especialmente cuando se trata de la
notificación de sanciones  administrativas (SSTC 54/2003,  de 24 de marzo (LA LEY 12379/2003),
FF.JJ. 2 a 4; 145/2004, de 13 de septiembre (LA LEY 1970/2004), FJ 4; 157/2007, de 2 de julio (LA
LEY 91888/2007), FJ 4; 226/2007, de 22 de octubre (LA LEY 166010/2007), FJ 4; 32/2008, de 25 de
febrero (LA LEY 1698/2008), FJ 3; 128/2008, de 27 de octubre (LA LEY 152059/2008), FF.JJ. 2 y 3; y
158/2008, de 24 de noviembre (LA LEY 176053/2008), FJ 3).”

No modelo oficial establecido polo Concello para a presentación de declaracións
tributarias os interesados cubren un apartado no que indican “teléfono” e “correo
electrónico”. Naqueles supostos nos que, intentada unha notificación non é posible
a súa entrega debería quedar acreditado o uso deste medio de localización para
informarlle de que se lle está intentando notificar unha liquidación e solicitarlle un
novo enderezo para efectuar a notificación formal. Así quedaría demostrada unha
mínima labor indagatoria que non é desmedida nin desproporcionada e permitiría
garantir a notificación efectiva á interesada e, en definitiva, a tutela administrativa
efectiva evitando a indefensión.

-Entende este Tribunal que, naqueles supostos nos que se procede á notificación
edictal,  deberán  quedar  acreditados  documentalmente  os  requisitos  de  dous
intentos  de notificación,  o  aviso  de chegada  no buzón  e  a  posta  a  disposición
informando da posibilidade de recoller a notificación nas oficinas de Correos.

Especialmente relevante, entre outras, é a Sentenza do Tribunal Supremo do 12 de
decembro de 1997 considera “esencial la prueba del intento de entrega por dos veces, y de la
recepción del Aviso de Llegada, que se ha entregado mediante su introducción en el buzón o casillero
correspondiente, prueba que recae sobre el propio Servicio de Correos.” Ademais, entende que, unha
vez que lle fora devolta a notificación, porque esta caducase, a Administración, entre outros, “debe
pedir e incorporar al expediente administrativo certificado del Servicio de Correos (...) en el que se
certifique (...) día y hora en que se entregó el Aviso de Llegada [y] Noticia, en su caso, de que el
destinatario o persona autorizada por él no se ha personado en la Oficina postal a recoger la carta". 

Deste xeito, conclúe que só cando a Administración probou tales feitos pode
considerarse válida a notificación por anuncios.

Ademais, e sobre  a acreditación da entrega de aviso de chegada no buzón, hai
que destacar a recente Sentenza do Tribunal Supremo num. 1322/2022 de 18 de
outubro de 2022 que anula a Sentenza do Tribunal Superior de Xustiza de Galicia
de 15 de maio  de 2020 (rec.  Num 15249/2019)  que,  nun suposto  no que  non
constaba que  o  empregado  de  Correos  deixase  aviso  de  chegada  no  buzón,
consideraba que a mención no recadro “No retirado” era expresiva do cumprimento
das esixencias regulamentarias, e que o feito de non retirar a notificación significa
que con carácter previo se deixou aviso, xa que non existe motivo que autorice a
dubidar de que se cumpriron coas ditas esixencias

Pois ben, esta Sentenza do Tribunal Superior de Xustiza de Galicia é anulada en
casación polo Tribunal Supremo, que realiza unhas importantes reflexións sobre os
avisos de chegada e antecedentes xurisprudenciais, sinalando:

“Así pues,  no solo es  esencial la demostración del intento de entrega por dos veces de las
cartas certificadas, sino también la prueba de la entrega del "aviso de llegada" mediante su
introducción en el buzón o casillero correspondiente, o por otro medio, pues del cumplimiento de ese
requisito depende que el destinatario tenga conocimiento del intento de notificación y pueda acudir en
plazo a la Oficina de Correos correspondiente a recoger el envío, trámite indispensable para que, en

caso de no efectuarse tal recogida, el Servicio de Correos pueda devolver el certificado al remitente
como correspondencia caducada.

La constancia de tales extremos es una condición inexcusable para entender que concurren los
requisitos para la práctica de la notificación edictal, como forma subsidiaria de la personal (....)

En tal  sentido ha de partirse de la consideración,  como expresaba la sentencia de este Tribunal
Supremo de 12 de diciembre de 1997, de que la notificación edictal  es una ficción legal,  pues la
realidad  nos  enseña  que  raramente  tienen  los  contribuyentes  conocimiento  de  las  liquidaciones
tributarias notificadas por este procedimiento; al contrario, cuando se enteran es cuando ya se ha
iniciado el procedimiento sin que, por tanto, les quepa la posibilidad de impugnar la liquidación por
muchos y graves que sean los errores jurídicos en que pudiera haber incurrido la Administración. Por
ello, han de extremarse las garantías sobre acreditación de la forma en que se han producido
los intentos de notificación fallidos y de la constancia del aviso de llegada  y de la permanencia
de la resolución en "lista de notificaciones",  para permitir  al destinatario tener conocimiento de tal
intento de notificación, y la posibilidad de recepción de la misma por su comparencia personal en la
oficina postal."

Considera o alto Tribunal que o “aviso de chegada” é unha formalidade de caracter 
substancial que debe ser acreditada fehacentemente na notificación.

-A Sentenza 6977/2001 de 20 de setembro de 2001 da Sala Terceira do Tribunal
Supremo  fixa  doutrina  legal  en  relación  co  que  debe  entenderse  por suxeito
pasivo do Imposto sobre Bens Inmobles cando se transmite a propiedade desta
clase de bens y se outorga escritura que documenta a transmisión aínda que tal
información non tivera acceso ó Catastro. Establece o TS o seguinte:

“El sujeto pasivo del Impuesto sobre Bienes Inmuebles es el propietario de los mismos, cuando de
dicho derecho se trata y dado que los efectos traslativos del dominio, en caso de otorgarse escritura
pública y si  otra cosa no se acuerda en ella, se producen desde su formalización,  el  adquirente
asume en ese momento la posición de sujeto pasivo del IBI,  a quien le será exigible en el
siguiente devengo, con independencia de que cumpla o no con su obligación de efectuar la
declaración de la variación jurídica por cambio de titular y esta tenga acceso al catastro, todo
ello sin perjuicio de la responsabilidad en que se haya podido incurrir por incumplimiento de dicha
obligación”.

O Concello, a partir da información do Catastro, vén ditando resolucións polas que
deriva a responsabilidade subsidiaria de débedas de anteriores titulares a titulares
actuais.  Nalgunha  reclamación  os  interesados  aportan  documentación  que
demostra que xa eran os titulares dos dereitos polos que se reclaman as débedas.
Nestes supostos, o TEAM, en base á citada sentenza, entende que se deben xirar
as liquidacións ó verdadeiro titular sen que proceda a derivación.

 
-En  canto  ó  Imposto  sobre  Actividades Económicas,  como consecuencia  do
estado  de  alarma debido  á  pandemia  do  Covid-19,  aprobouse  o  Real  Decreto
463/2020, de 14 de marzo, polo que se suspenden determinadas actividades.

Os reclamantes  pretenden  a  devolución  do  dito  tributo  na  parte  proporcional  ó
tempo da suspensión xa que consideran que non se produciu  o feito  impoñible
durante ese período.

Alégase que a situación é análoga ó suposto de feito recollido no apartado cuarto
da Regra 14  do Real  Decreto  Lexislativo  1175/1990,  de 28 de setembro, que
recolle a posibilidade de establecer rebaixas proporcionais nas cotas “ Cuando en las
industrias ocurra alguno de los casos de interdicción judicial, incendio, inundación, hundimiento, falta
absoluta de caudal de aguas empleado como fuerza motriz o graves averías en el equipo industrial,
los interesados darán parte a la Administración Gestora del impuesto, y en el caso de comprobarse
plenamente la interdicción por más de treinta días, o el siniestro o paralización de la industria, podrán
obtener la rebaja de la parte proporcional de la cuota, según el tiempo que la industria hubiera dejado
de funcionar.”

A cuestión deu lugar a numerosas sentenzas do contencioso, que enlazan unhas
coas outras,  que resolven  a  cuestión  que  nos ocupa,  recoñecendo  o  dereito  á
devolución polo período de suspensión da actividade cunha reinterpretación sobre a
aplicación da analoxía no dereito tributario, aínda que existe algún xulgado contrario
a esta interpretación, como Contencioso-Administrativo nº1 de Salamanca.

A Sala do Contencioso do Tribunal Supremo ditou Auto de data 20/10/2022, en
Recurso de Casación nº 2961/2022, e  ten pendente de resolver  a cuestión que
consiste en :

“Determinar si la suspensión o limitación transitoria de la actividad de un determinado sector ordenada
por el decreto de declaración del estado de alarma, en este caso por el Real Decreto 463/2020, de 14
de marzo, permite considerar que no se produjo el hecho imponible del Impuesto sobre Actividades
Económicas durante el periodo en el que estuvo vigente tal medida y, con base en ello, anular la
liquidación del IAE en el ejercicio 2020.”

O Tribunal  Económico  Administrativo  Central,  en  relación  ás  cotas  nacionais  e
provinciais, adoptou a resolución 00/00461/2021/00/00 de data 18/05/2022 na que
expresa o seguinte:

“ De todo lo anterior se deriva que es preciso analizar caso por caso el tipo de actividad ejercida por
las reclamantes y de qué forma resultó afectada por la suspensión de actividades que conllevó el
estado de alarma.

En consecuencia, debe considerarse si la paralización de la actividad fue total o por el contrario, fue
parcial,  pudiendo desarrollarse a través de otros canales como puede ser el  online o telefónico.
Pudiendo existir otros casos de cierre parcial de locales consecuencia del desarrollo simultáneo de
actividades esenciales y no esenciales.

Exclusivamente en los casos en los que se demuestre que existió inactividad total se podrá reconocer
el  derecho  a  obtener  la  reducción  proporcional  de  la  cuota     por  el  periodo  afectado  por  el  Real  
Decreto.

El período de tiempo a considerar para realizar el cálculo de la cuota proporcional es únicamente el
afectado por el cese en la actividad, sin poder considerarse para este cálculo períodos en que la
actividad pudo realizarse de forma parcial,  como serían los supuestos de reducción de aforos en
locales consecuencia de las medidas adoptadas tras el fin de la suspensión de actividades.

OCTAVO.-  En  virtud  de  lo  expuesto,  el  órgano  gestor  debe  pronunciarse  sobre  si  se  produjo
efectivamente el cese total de la actividad de la reclamante y en caso de que así fuere se debería
proceder a la reducción de la cuota, reducción que debería efectuarse de acuerdo con lo establecido
en la propia Regla 14.4 que señala “tiempo que la industria hubiera dejado de funcionar”, es decir,
teniendo en consideración exclusivamente los días de paralización total de actividades, y siempre que
quede demostrado que existió paralización total.”

Entende o TEAM que a lóxica para resolver esta cuestión determina que deben
aplicarse os mesmos criterios, tanto en relación ás cotas nacionais e provinciais,
cuxa  xestión  pertence  á  Administración  estatal,  como  en  relación  coas  cotas
municipais cuxa xestión pertence ao Concello,  en tanto o TS non dite sentenza,
debendo ser analizado caso a caso no que o reclamante deberá acreditar a plena
suspensión da actividade. 

6.- OUTRAS ACTIVIDADES 

-  O  Tribunal  participou  no  XV  Encontro  Nacional  de  Órganos  Económico-
Administrativos Municipais celebrado en Zaragoza os días 2 e 3 de xuño de
2022 que estivo representado pola Secretaria do Tribunal onde se trataron temas
de interese como son as novidades en materia do IIVTNU así como outros asuntos
controvertidos en materia de tributación local. (IAE, IIVTNU e ICIO) 

- Ademais de resolver as reclamacións presentadas o Tribunal celebra  reunións
mensuais agás o mes de agosto conforme o artigo 8 do seu Regulamento. 

Dende o inicio do seu funcionamento este Tribunal reuniuse tódolos meses agás
durante  a  pandemia  do  COVID,  retomándose  con  normalidade  este  ano  2022.
Neste senso, tendo en conta que a meirande parte das reclamacións se tramitan e
resolven por  órgano unipersoal,  estas xuntanzas teñen resultado esenciais  para
unificar  criterios  interpretativos,  reparto  de  traballo,  resolución  de  incidencias,
dación de conta das reclamación presentadas e resoltas,  así  como de recursos
contenciosos presentados e resolto polos órganos xurisdiccionais. 

- Con data 13 de outubro de 2022  o Tribunal emitiu  ditame favorable sobre o
proxecto de modificación e actualización de varias ordenanzas fiscais.

7.- MEDIDAS PARA A MELLORA DO FUNCIONAMENTO DO TRIBUNAL E DAS
UNIDADES XESTORAS.

Nas anteriores Memorias deste Tribunal facíase fincapé na necesidade da remisión
áxil e completa dos expedientes por parte das Unidades xestoras aos efectos de
resolver as reclamacións en prazo. 

Neste punto cómpre salientar que foron atendidas estas recomendacións que se
concretaron nunha mellora nos tempos de traslado dos expedientes obxecto de
reclamación  económico  administrativa,  así  como  na  ordenación  dos  mesmos.
Porén, considérase necesario seguir insistindo nestas recomendacións xa que o bo
funcionamento deste Tribunal depende destes  factores.

Resulta  necesario  manter  unha  especial  vixilancia  e  esixencia  cos  servizos
encargados  das  notificacións  no  cumprimento  dos  requisitos  formais  dos
xustificantes das notificacións,  na liña da xurisprudencia exposta no apartado 5, xa
que  estamos  ante  defectos  de  forma  substanciais  que  poden  invalidar  o
procedemento.

Naqueles supostos de citación no BOE para notificación por comparecencia deberá
quedar  acreditado  no  expediente  que,  anteriormente,  se  desenvolveu  unha
actividade  mínima para  descubrir  algún  domicilio  alternativo  no  que  practicar  a
notificación.

Tal e como se comentou anteriormente, a xurisprudencia e doutrina insisten na
importancia da aplicación do principio de boa administración, que implica que
se  debe  ter  especial  coidado  e  dilixencia  na  tramitación  dos  expedientes  con
pronunciamento expreso e motivado sobre todas as cuestións alegadas, así como
a  importancia  de  resolver  expresamente  os  recursos  e  solicitudes  evitando  a
producción de silencio administrativo. Como exemplo está a Sentenza 1853/2019
de 18 de decembro de 2019  do Tribunal Supremo que sinala “  .....el principio de
buena administración que no se detiene en la mera observancia estricta de procedimiento y
trámites, sino que más allá,  reclama la plena efectividad de garantías y derechos reconocidos
legal y  constitucionalmente al  contribuyente. Del  derecho a una buena Administración pública
derivan una serie de derechos de los ciudadanos con plasmación efectiva, no es una mera fórmula

vacía de contenido,  sino que se impone a las Administraciones públicas de suerte que a dichos
derechos sigue un correlativo elenco de deberes a estas exigibles,  entre los que se encuentran,
desde luego, el derecho a la tutela administrativa efectiva .......”

Finalmente e na mesma liña que na Memoria do ano 2021, cómpre salientar que a
implantación  da  administración  electrónica  e  a  adaptación  dos  membros  do
Tribunal  ao  funcionamento  da  aplicación  TECOL  permitiu  unha  mellora  na
tramitación dos procedementos.

8.- CONCLUSIÓNS

 1.-  A  evolución  da  xestión  ao  longo  do  2022  foi  moi  favorable  (véase  as
porcentaxes e taxas de resolución, pendencia e eficacia indicadas nesta Memoria)

2.- O obxectivo para o ano 2023, tendo en conta os datos estatísticos, é o de que
as resolucións continúen ditándose nos prazos establecidos pola Lei; a meirande
parte  das  reclamacións  son  inferiores  a  6.000  euros  polo  que  se  tramita  por
procedemento  abreviado  debendo  resolverse  a  reclamación  no  prazo  de  seis
meses; en caso de procedemento ordinario é de un ano.

3.-  Resulta  necesario  seguir  mellorando  as  actuacións  xurídico-tributarias   do
Concello,  conforme o indicado nesta memoria e nas resolucións deste Tribunal,
cuxa  toma  en  consideración,  polos  distintos  departamentos,  pode  mellorar  a
prestación dos servizos tributarios, incrementar as garantías de efectividade dos
dereitos  dos  cidadáns  ao  ter  que  deixar  de  acudir  á  xurisdicción  contencioso-
administrativa, para resolver os conflitos coa Administración en materia tributaria,
sendo  este  un órgano  gratuíto  ante  o  que  poder  actuar  fronte  unha  actuación
irregular  da  mesma,  diminuíndo  a  conflictividade  nas  materias  competencia  do
Tribunal.

4.-  A  necesaria  aplicación  do  principio  de  boa  administración  debe  servir  de
reflexión  para  que  por  parte  dos  órganos  de  goberno  se  adopten  as  medidas
oportunas de reforzo das unidades xestoras ou as que estimen máis convenientes.

5.-  Resulta  necesario  seguir  mantendo  necesaria  coordinación  cos  órganos  de
xestión  tributaria  que  se  considera  fundamental  en  aquelas  cuestións
especialmente controvertidas e relevantes dende o punto de vista cuantitativo e
cualitativo para a Facenda Municipal.

